


Tushuntirish xati 

 

           Bolalarimizni birovlarning qo‘liga berib qo‘ymasdan, ularni o‘zimiz tarbiyalashimiz 

lozim.  

Shavkat  Mirziyoyev 
O`zbеkiston Rеspublikasi Vazirlar Mahkamasining 2017 yil 6 aprelda ―Umumiy o‘rta va 

o‘rta maxsus, kasb-hunar ta‘limining davlat ta‘lim standartlarini tasdiqlash to‘g‘risida‖ gi 

187-sonli Qarori e‘lon qilindi. Shu munosabat bilan tarbiyaviy soatlar mazmunan qayta 

ko`rib chiqilib,  kompetensiyaviy yondashuv asosida amalga oshirilishi bеlgilandi. 

Ma‟lumki, sinf rahbari o„z sinfidagi o„quvchilarning bevosita ta‟lim-tarbiya jarayoni, 

ya‟ni darslar davomida hamda darsdan keyingi faoliyatini nazorat qilishga mas‟ul 

shaxs hisoblanadi.  

Umumiy o`rta ta‘lim muassasalarida sinf rahbari faoliyati O`zbekiston Respublikasining 

―Ta‘lim to`g`risida‖gi Qonuni, ―Kadrlar tayyorlash milliy dasturi‖, O`zbekiston Respublikasi 

Vazirlar Mahkamasining ta‘lim sohasidagi qarorlari, Xalq ta‘limi vazirligi tomonidan ishlab 

chiqilgan tegishli me‘yoriy hujjatlar va Xalq ta‘limi vazirligining 2007 yil 20 yanvardagi 19-

sonli buyrug`i bilan tasdiqlangan “Ta‟lim muassasalari sinf rahbari to`g`risida Nizom” 

asosida tashkil etiladi. 

Mazkur dastur va metodik qo‘llanmayuqorida nomlari keltirilgan ta‘limga oid huquqiy va 

me‘yoriy hujjatlarga, shuningdek, umumiy o‗rta ta‘limning uzluksizligi va izchilligiga, 

zamonaviy metodologiyalarga asoslangan. 

Dasturning maqsadi — tarbiyaviy soatlarni mamlakatda amalga oshirilayotgan ijtimoiy-

iqtisodiy islohotlar, rivojlangan xorijiy mamlakatlarning ilg‗or tajribalari hamda ilm-fan va 

zamonaviy axborot-kommunikatsiya texnologiyalariga asoslangan holda tashkil etish, zamon 

talablariga javob beruvchi, ma‘naviy barkamol, faol fuqarolik pozitsiyasiga ega shaxslarni 

tarbiyalashdan iborat. 

Tarbiyaviy soat dasturining vazifalari: 

milliy, umuminsoniy va ma‘naviy qadriyatlar asosida o‗quvchilarni tarbiyalashning samarali 

shakllari va usullarini joriy etish; 

tarbiya jarayoniga pedagogik va zamonaviy axborot-kommunikatsiya texnologiyalarini joriy 

etish; 

o‗quvchilarni ijtimoiy hayotga tayyorlashda ta‘lim, fan va ishlab chiqarishning samarali 

integratsiyasini ta‘minlashdan iborat. 

Bugungi kunda axborot oqimining tezligi natijasida hayotimizga ommaviy madaniyatni 

salbiy ta‘sirlari ham sezilmoqda. Bu masalani o‘quvchilarning ijtimoiy hayotlari misolida 

ko‗rishimiz mumkin. Ba‘zida ota-onalar tomonidan bolalarning beodobligi, o‗z fikrini 

og‗zaki yoki yozma tarzda aniq ifodalay olmasligi, mas‘uliyatning yetishmasligi, 

atrofidagilar bilan kelisha olmasligi, o‗ziga tegishli bo‗lgan mablag‗largni to‗g‗ri taqsimlay 

olmasligi haqidagi fikrlarni eshitib qolamiz. SHuning uchun ham dasturni ishlab chiqishda 

xaqlaro va milliy tajribaga asoslanilganligini alohida ta‘kidlab o‗tish joizdir.  

“Ta‟lim muassasalari sinf rahbari to`g`risida Nizom” ga asosan ―Sinf rahbari - Ta‘lim 

muassasasining tarbiyaviy tizimidagi tayanch pedagoglardan biri bo`lib, o`ziga biriktirilgan 

sinf o`quvchilarining amalda belgilangan ta‘lim va tarbiya olishlarini tashkil etadi.‖ Shu 

nuqtai nazardan olib qaraganda bugungi kunda ta‘lim muassasalari sinf rahbarlari 

faoliyatida quyidagilarga o„xshash muammolar ko„zga tashlanmoqda: 
− Ayrim sinf rahbarlari tomonidan o‗quvchilarni tarbiyalash jarayonida o‗z oldilariga 

qo‗ygan maqsad va vazifalarining to‗g‗ri tashkil etilmaganligi; 



−  Tarbiyaviy soatlarning aniq o‗quv-mavzu reja asosida tashkil etilmayotganligi; 

− Ta‘lim-tarbiya va ma‘naviy-ma‘rifiy sohaga oid qonunlar va qonunosti hujjatlarning 

ko‗pchiligidan o‗qituvchi va sinf rahbarlarining yetarli darajada xabardor emasligi; 

− Ba‘zi sinflardagi muhitning qoniqarli emasligi, ahil va mustahkam jamoaning 

shakllanmaganligi; 

− Ayrim ta‘lim muassasalarida davomatning pastligi, muntazam dars qoldiruvchi o‗quvchilar 

mavjudligi; 

− Ba‘zi sinflardagi o‗quvchilarda kundalik daftarlarining mavjud emasligi, borlarining ham 

sinf rahbari tomonidan nazorat qilinmaganligi; 

− Ayrim o‗quvchilarning darslarga tayyorgarliksiz, hatto darsliklarsiz ishtirok etishlari; 

− O‗quvchilar internet va mobil telefon qaramligining jismoniy va ruhiy xatarlari haqida 

yetarli tushunchalarga ega emasliklari;  

− Voyaga yetmaganlar o‗rtasida turli zararli oqimlar ta‘siriga tushib qolish, jinoyatchilik va 

huquqbuzarlik holatlarining uchrayotganligi; 

− O‗quvchi tarbiyasida muhim o‗rin tutadigan kompetensiyalarga erishilmaganligi; 

− Ba‘zi o‗qituvchi va tarbiyachilarimizda kasbiy kompetensiyalar yetishmasligi; 

− Tarbiyaviy ishlar ta‘sirchanligining pastligi; 

− Ota-onalar bilan samarali muloqotning yo‗lga qo‗yilmaganligi; 

− Huquqbuzarlik, mobil telefon va internet qaramligi, narkomaniya, tamaki va alkogol 

mahsulotlarini iste‘mol qilishga  qarshi kurash hamda oldini olish bo‗yicha samarali chora-

tadbirlar tizimi ishlab chiqilmaganligi. 

Shu o‗rinda masalaning muhim bir jihatiga e‘tiboringizni qaratmoqchimiz. Bugungi kunda 

umumta‟lim maktablarida tarbiyaviy soatlar amalda qanday tashkil qilinmoqda?  

− Bugungi kundagi aksariyat hollarda tarbiyaviy soatlar quruq gaplardan iborat bo‗lib, 

tarbiyaviy soat mavzularidan chetga chiqib ketiladi; 

− Qaysidir o‗quvchining xulqi muhokamaga qo‗yiladi; 

− O‗quvchilarning fanlarni o‗zlashtirishlari va davomatlari muhokama qilinadi; 

− Qandaydir tadbirlarga  tayyorgarlik va sinf muammolarini hal etish kabi masalalar 

xususida so‗z boradi.  

Tarbiyaviy soatlar qanday bo„lishi kerak? 

− Ta‘lim jarayoni alohida, mustaqil darslardan tashkil topgani kabi tarbiyaviy soatlar ham 

yaxlit tarbiyaviy usullar, ta‘sirchan vositalar yordamida amalga oshiriladi.  

− Sinf rahbari ushbu tadbirlarni o‗tkazishga doir aniq ish rejasiga ega bo‗lishlari lozim.  

Bugungi shiddatli davr barchamizdan axloqiy va ma‘naviy jihatdan tarbiyaviy ishlarni 

yanada kuchaytirish lozimligini talab etmoqda. Ma‘naviyat yo‗q ekan, inson ongli ijtimoiy 

shaxs bo‗la olmaydi. Shuning uchun ham sinf rahbarlari va butun o‗qituvchilar jamoasi 

oldida o‗quvchilarga milliy va umuminsoniy qadriyatlar asosida hayot kechirishni 

o‗rgatishdek muhim vazifa turadi. Hozirgi globallashuv jarayonlari kuchaygan, turli g‗oyalar 

o‗rtasidagi kurash keskinlashgan, ―ommaviy madaniyat‖ xurujlari butun dunyoga tarqalib 

borayotgan, internet tarmog‗i orqali uzatilayotgan buzg‗unchi axborotlar inson qalbi va 

ongini o‗ziga qaram qilishga urinayotgan tahlikali zamonda kelajagimiz bo‗lgan yosh 

avlodni hayotga tayyorlashning samarali shakl va uslublarini izlash davlat siyosati 

darajasidagi masalaga aylangan. 

Tarbiyaviy ishlarni davr talabiga javob beradigan holga keltirish uchun tarbiyaning asosi 

bo‗lgan barcha g‗oyalar qaytadan ko‗rib chiqilishi, asosiy e‘tibor bola shaxsiga qaratilishi, 

yillar davomida to‗plangan ijobiy tajribadan unumli foydalanish zarurligini taqozo etadi. 

Inson shaxsining kamol topishi esa juda murakkab va uzluksiz jarayon davomida 



shakllanadi. Uning tarbiyasiga ota-onasi, maktab, mahalla, do‗stlari, jamoat tashkilotlari, 

atrof-muhit, internet, ommaviy axborot vositalari, san‘at, adabiyot, tabiat va hokazolar 

bevosita ta‘sir ko‗rsatadi. Shuning uchun ham barcha sinf rahbarlari o‗z tarbiyaviy 

faoliyatlarida ana shu mezonlarni hisobga olishlari shart. 

Tarbiyaviy soatlar o‗quvchilarda shakllangan tayanch kompetensiyalarni amaliyotga tadbiq 

etish maydoni hisoblanadi. To‗g‗ri tashkil etilgan tarbiyaviy soatlar o‗quvchilarda fanlar 

orqali shakllangan tayanch kompetensiyalarni ijtimoiy hayotda tadbiq eta olishlari uchun 

imkoniyat yaratib beradi. 

O‗quvchilarda hulq-odob madaniyatiga rioya qilish, fikrini erkin ifodalash, notiqlik 

qobiliyatini yuksaltirish, axborotlardan to‗g‗ri va samarali foydalanish, shu bilan birga bu 

boradagi xalqaro hamda milliy qonunchilik qoidalariga rioya qilishni tarbiyalash tarbiyaviy 

soatlarning asosiy maqsadlaridan birdir. Shuningdek, tarbiyaviy soatlar orqali o‗quvchilarda 

to‗g‗ri kasb tanlash, kitobxonlik madaniyatini shakllantirish, bo‗sh vaqtini to‗g‗ri taqsimlash, 

o‗z iqtidorini rivojlantirish uchun turli to‗garaklarni to‗g‗ri tanlash, tayyor ish joylarida 

ishlash emas, balki o‗zi ish joylarni yaratishi kabi qobiliyatlar shakllantiriladi.  

Tarbiyaviy soat dasturlari oddiydan murakkablikka tamoyili asosida shakllantirilgan bo‗lib, 

quyidagi yo‗nalishlarni o‗z ichiga oladi. Vatanparvarlik; axloqiy, huquqiy, jismoniy, 

gigienik, ekologik hamda estetik tarbiya shuningdek, o‗quvchilarni to‗g‗ri kasb tanlashga 

yo‗naltiradi. Tarbiyaviy soatlarning mazkur yo‗nalishlari O‗zbekiston Respublikasida 

ta‘limning uzluksizligi, uzviyligi, o‗quvchi shaxsi va qiziqishlari ustuvorligidan kelib chiqib, 

ularda yosh xususiyatlariga mos ravishda quyidagi tayanch kompetensiyalar shakllantiriladi. 

Kommunikativ kompetensiya — ijtimoiy vaziyatlarda ona tilida hamda birorta xorijiy tilda 

o‗zaro muloqotga kirisha olishni, muloqotda muomala madaniyatiga amal qilishni, ijtimoiy 

moslashuvchanlikni, hamkorlikda jamoada samarali ishlay olish layoqatlarini 

shakllantirishni nazarda tutadi. 

Axborotlar bilan ishlash kompetensiyasi — media manbalardan zarur ma‘lumotlarni izlab 

topa olishni, saralashni, qayta ishlashni, saqlashni, ulardan samarali foydalana olishni, 

ularning xavfsizligini ta‘minlashni, media madaniyatga ega bo‗lish layoqatlarini 

shakllantirishni nazarda tutadi. 

O„zini o„zi rivojlantirish kompetensiyasi — doimiy ravishda o‗z-o‗zini jismoniy, 

ma‘naviy, ruhiy, intellektual va kreativ rivojlantirish, kamolotga intilish, hayoti davomida 

mustaqil o‗qib-o‗rganish, kognitivlik ko‗nikmalarini va hayotiy tajribani mustaqil ravishda 

muntazam oshirib borish, o‗z xatti-harakatini muqobil baholash va mustaqil qaror qabul qila 

olish ko‗nikmalarini egallashni nazarda tutadi 

Ijtimoiy faol fuqarolik kompetensiyasi — jamiyatda bo‗layotgan voqea, hodisa va 

jarayonlarga daxldorlikni his etish va ularda faol ishtirok etish, o‗zining fuqarolik burch va 

huquqlarini bilish, unga rioya qilish, mehnat va fuqarolik munosabatlarida muomala va 

huquqiy madaniyatga ega bo‗lish layoqatlarini shakllantirishni nazarda tutadi. 

Milliy va umummadaniy kompetensiya — vatanga sadoqatli, insonlarga mehr-oqibatli 

hamda umuminsoniy va milliy qadriyatlarga e‘tiqodli bo‗lish, badiiy va san‘at asarlarini 

tushunish, orasta kiyinish, madaniy qoidalarga va sog‗lom turmush tarziga amal qilish 

layoqatlarini shakllantirishni nazarda tutadi. 

Matematik savodxonlik, fan va texnika yangiliklaridan xabardor bo„lish hamda 

foydalanish kompetensiyasi — aniq hisob-kitoblarga asoslangan holda shaxsiy, oilaviy, 

kasbiy va iqtisodiy rejalarni tuza olish, kundalik faoliyatda turli diagramma, chizma va 

modellarni o‗qiy olish, inson mehnatini yengillashtiradigan, mehnat unumdorligini 



oshiradigan, qulay shart-sharoitga olib keladigan fan va texnika yangiliklaridan foydalana 

olish layoqatlarini shakllantirishni nazarda tutadi. 

Shuningdek, mazkur kompetensiyalar har bir tarbiyaviy soatning mazmunidan kelib chiqqan 

holda shakllantiriladi. 

Umumta‘lim maktablarining 1-11-sinf o‗quvchilari uchun tuzilgan ―Tarbiyaviy soatlar uchun 

namunaviy mavzular rejasi‖ mazmunan tarbiyaviy-axloqiy hislatlarni shakllantirish bilan bir 

qatorda yurtimizda nishonlanadigan umumxalq bayramlari va muhim tarixiy sanalar asosida 

tuzildi. Bundan tashqari mazkur rejada fan oyliklari davomida o‗quvchilar uchun tarbiyaviy 

dars soatlarini o‗tishda nimalarga e‘tibor berish kerakligi e‘tiborga olingan. 

Mazkur dastur va qo‗llanmada bugungi kunda sinf rabarlari uchun amaliy va uslubiy yordam 

sifatida Respublika Ta'lim markazi mutaxassislari va amaliyotchilar hamkorligida 

―Tarbiyaviy soat‖larning mashg‗ulot ishlanmalari tavsiya etiladi.  

―Tarbiyaviy soat‖lar rejasidagi 8 soatlik ―Yo‗l harakati qoidalari‖ga doir mavzular dasturi va 

dars ishlanmalari mazkur qo‗llanmada  aks ettirilmagan. 

Umumta'lim maktablarining 5-sinf o‗quvchilari uchun ishlab chiqilgan  ―Tarbiyaviy soat‖ 

mashg‗ulot ishlanmalarida mazmunan o‗quvchilarda tarbiyaviy-axloqiy xislatlarni 

shakllantirish va mustahkamlash maqsadida donolar hikmatlariga va milliy qadriyatlarimizga 

hurmat, vatanparvarlik, insonparvarlik, jismoniy tarbiya, shaxsiy gigiyena, ozodalik, kiyinish 

odobi, bola huquqlari, tabiatni asrash, iqtisodiy tarbiya, salomlashish va muomala odobi, 

kitobni sevish kabilar bilan bir qatorda yurtimizda o‘tkaziladigan umumxalq bayramlari va 

muhim sanalarni nishonlashda nimalarga e'tibor berish lozimligi to‗g‗risida tavsiyalar 

berilgan.  

Tarbiyaviy soatlarni quyidagi tartibda tashkil qilish mumkin: 

Kun shiori: 

I. Kirish; 

II. Asosiy qism: hikoya, suhbat,ma‘ruza, guruhlarda ishlash;  

III. Yakuniy qism. 

Tarbiyaviy soatlarda foydalahish uchunmavzuga doir adabiyotlar ko`rgazmasi tashkil etiladi. 

Jarayonni ochiq muloqot, davra suhbati, bahs-munozara, treninglar va boshqa har xil 

noan‘anaviy tarzda tashkil etish mumkin. 

 

  

 

 
 

 

 

 

 

 

 

 

 

 

 

 

 

 

               «KO`RIB  CHIQDIM»                                   

 



  “TASDIQLAYMAN”  

     
 “Tarbiyaviy soat” mashg„ulotlarining o„quv-mavzu rejasi 

5-SINF 

 

№ O„tiladigan mavzular Soat 

1 Taraqqiyot odimlari 1 

2 
Ona tabiatni asraylik. (Butun jahon yovvoyi tabiat jamg‗armasi tashkil topgan kun 

munosabati bilan)     
1 

3 Obodlik ko‗ngildan boshlanadi. 1 

4 
Jahonda bo‘lmasa muallim agar, hayot ham bo‘lmasdi go‘zal bu qadar  

(1-oktabr – O‗qituvchilar va murabbiylar kuni munosabati bilan). 
1 

5 Sog‘lom turmush tarzi va zararli odatlarni oldini olish 1 

6 
Ona tilim – jonu dilim (―Davlat tili to‗g‗risida‖gi Qonuni qabul qilingan kun munosabati 

bilan). 
1 

7 Transport vositalarining harakati (Yo‗l harakati qoidalari). 1 

8 Jamoa bo‗lish zavqi (Team building- jamoaviylikni shakllantirish) 1 

9 Yo‗l chiziqlari va ularning vazifalari.(Yo‗l harakati qoidalari) 1 

10 Ilm va zakovat tushunchasi. 1 

11 
Bayrog‗imiz – faxrimiz, g‗ururimiz (18-noyabr–Davlat bayrog‗I qabul qilingan kun 

munosabati bilan). 
1 

12 Yo‗l harakati qoidalaridagi asosiy tushuncha va atamalar (Yo‗l harakati qoidalari). 1 

13 
Huquqiy madaniyat – komil inson belgisi (8-dekabr – Konstitutsiya qabul qilingan kun 

munosabati bilan). 
1 

14 
Madhiyam faxrim mening (10-dekabr – O‗zbekiston Respublikasining Davlat madhiyasi 

qabul qilingan kun munosabati bilan). 
1 

15 Tartibga soluvchining ishoralari (Yo‗l harakati qoidalari). 1 

16 Yangi yilda yangi orzular! (Yangi yil bayrami yaqinlashishi munosabati bilan). 1 

17 
Tinchlik va osoyishtaligimiz garovi. (14-yanvar – Vatan himoyachilari kuni munosabati 

bilan) 
1 

18 Chiroyli hulq-inson ziynati. 1 

19 Yo‗l harakati qoidalari nima uchun kerak? (Yo‗l harakati qoidalari). 1 

20 
Inson qalbining quvonch-u qayg‗usi kuychisi (G‗azal mulkining sultoni Alisher Navoiy 

tavallud topgan kun munosabati bilan). 
1 

21 
Vatan sog‗inchi ila yashagan siymo (Shoh va shoir Bobur tavallud topgan kun munosabati 

bilan) 
1 

22 Ilmli kishi xor bo‗lmas.  1 

23 Tejamkorlik – farovonlik manbai.  1 

24 Har doim sog‗ bo‗lsin onam! (8-mart – Xotin-qizlar kuni munosabati bilan). 1 

25 Sport-sog‗lik garovi.  1 

26 
Navro‗z – mehr-oqibatni ulug‗lovchi qadriyat (21-mart – Navro‗z bayrami munosabati 

bilan). 
1 

27 
Amir Temur – komillik namunasi (Sohibqiron Amir Temur tavallud topgan kun 

munosabati bilan). 
1 

28 Mehnatdan kelsa boylik-turmush bo‗lar chiroylik.  1 

29 Maxsus avtomobil va mototsikllar haqida suhbat (Yo‗l harakati qoidalari). 1 

30 ―Qahramonlik, burch va fidoiylik‖ (Xotira va qadrlash kuni oldidan). 1 

31 Birinchi tibbiy yordam ko‗rsatish (Yo‗l harakati qoidalari). 1 

32 Kitobdan yaxshi do‗st bo‗lmas. 1 

33 Buyuruvchi belgilar (Yo‗l harakati qoidalari) 1 

34 Yoz-o‗tadi soz! 1 

 Jami: 34 soat 

    “Tasdiqlayman” 

Maktab direktori:         ________________ 
 



1-Mavzu: Taraqqiyot odimlari  

Kun shiori: Jonajon O‘zbekistonim , mangu bo‘l omon ! 

Mashg‟ulotning maqsadi: o`quvchilarga mustaqillik bayrami va uning mazmun mohiyatiga 

oid bilimlar berish.   

 Yosh avlod qalbida vatanparvarlik tuyg`ularini o`stirish. Mustaqillik, erkinlik, O`zbekiston 

muqaddas makon, Vatanga hurmat, qadriyatlarni ulug`lash, o`zlikni anglash tuyqularini 

shakllantirish.O`quvchilarni mustaqillik, erk va vatanparvarlik haqidagi dunyoqarashlarini 

o`stirish.  

Tayanch kompetensiya elementlari: 

Axborotlar bilan ishlash kompetensiyasi: televizor, radiyo, telefon orqali           berilgan 

xabarlarni gapirib bera olish. 

O‟z-o‟zini rivojlantirish kompetensiyasi: kattalarni hurmat qilish, ularning        nasihatiga 

amal qilish, jamoat joylarga o‘zini tuta bilish. 

Milliy va umummadaniy kompetensiyasi: milliy bayramlarni, milliy qadriyatlarni, o‘zi 

yashab turgan tarixiy obidalarni bilish va bir-biridan farqlash. 

Mashg‟ulot ning usuli: Aqliy xujum, savol javob, guruhlarda ishlash. 

Texnik jihoz:  Diaproektor, ekran. "Vatan tuyqusi", "Milliy istiqlol g`oyasi va ma'naviyat 

asoslari" fanlaridan tayyorlangan proeksion materiallardan mavzuga oid bo`lganlaridan 

foydalanish. 

Mashg‟ulotning borishi: 

1.Tashkiliy qism: A) salomlashish B) davomat C) sinf tozaligi va tartib-intizom 

D) o`quvchilarni faollashtirish uchun qisqa savollar. 

Asosiy qism: 

1-savol. Ushbu rasmlardan foydalanib, mustaqillik so`ziga izoh berishga harakat qiling  

 (1-rasm,  O`zbekistonda ishlab chiqilgan mahsulotlar, maktab va o`quvchilari, ekin 

maydonlari, tarixiy obidalar, bayram tantanalarining rasmi) 

O`quvchilarning javoblarini o`qituvchi umumlashtiradi va ushbu savolga quyidagicha xulosa 

qiladi. 

Mustaqillik - bizga nafaqat iqtisodiy imkoniyatlar, balki ma'naviy tiklanish imkoniyatini ham 

berdi. Biz mustaqil davlat sifatida o`zimizning ichki va tashqi siyosatimizni belgilab oldik. 

Mustaqillik tufayli unutilayotgan qadriyatlarimiz tiklandi, sayqal topdi. 

Mustaqillik  bu eng avvalo huquqdir. Ya'ni ushbu so`zning zamirida katta va ulug` huquqga 

ega bo`lish degan tushuncha mujassam.  

2-savol. "Jonajon O‘zbekistonim,mangu bo‘l omon" deganda nimani tushunasiz? 

O`quvchilarning javoblarini o`qituvchi umumlashtiradi va ushbu savolga quyidagicha xulosa 

qiladi. 

     Biz mehr va muhabbatni, sadoqat va fidoiylikni munis onalarimizdan, bebaho 

Vatanimizdan olamiz.   

 "Jonajon O‘zbekistonim,mangu bo‘l omon"  Uning baxtu saodati, yorug` istiqboli, 

farovon kelajagi uchun yashash, kurashish, kerak bo`lsa, jonini fido qilish shu muqaddas 

zaminda yashayotgan har bir inson uchun baxtdir. 

3-savol. Nima uchun "Tinchlik uchun kurashmoq kerak" deyiladi? Hech o`ylab 

ko`rganmisiz? 

O`quvchilarning javoblarini o`qituvchi umumlashtiradi va ushbu savolga quyidagicha xulosa 

qiladi. 

Biz uchun, yurtimiz uchun tinchlik va osoyishtalik hamma narsadan qadrli, tinchlik uchun 

kurashish, bu hayotni o`zimiz himoya qilishimiz kerak. Himoya degani - avvalo, ogoh 



bo`lish degani. Hushyorlik ogoh bo`lib yashash - bu kundalik yoki bir oylik mavsumiy 

masala emas, balki, kundalik ish, kundalik harakat bo`lishi lozim. 

Tinchlik, barqarorlik, hamkorlik - O`zbekiston davlatining uchta ustunidir. 

4-savol. Bugungi kunda mamlakatimizda amalga oshirilayotgan islohotlar kim uchun 

qilinayapti? 

 O`quvchilarning javoblarini o`qituvchi umumlashtiradi va ushbu savolga quyidagicha 

xulosa qiladi. 

Jamiyatning haqiqiy boyligi - bu inson, inson avlodidir. Jamiyatda har qanday yangilanish, 

har qanday o`zgarish avvalo inson uchun, uning qayotini farovon etish uchun amalga 

oshirilmoqda. 

Inson manfaatlari ustuvorligini ta'minlash - barcha islohot va o`zgarishlarning bosh 

maqsadidir. 

 Islohot islohot uchun emas, eng avvalo inson manfatlarini ta'minlash uchundir. Davlat 

manfaati emas, avvalo, inson, uning hayoti, huquq va erkinligi eng yuksak qadriyat va 

boylikdir. 

5-savol: Davlatimiz tomonidan yoshlar uchun qanday imkoniyatlar yaratilmoqda? Siz 

yashayotgan manzilda yoshlarning o`z iqtidorlarini namoyon qilishlari uchun qanday 

sharoitlar mavjud?  Siz undan qanday foydalanmoqdasiz? 

O`qituvchi o`quvchilarning  javoblarini birma-bir umumlashtirib boradi.  

6-savol. Biz  kimmiz, qanday buyuk zotlarning avlodimiz? 

O`quvchilarning javoblarini o`qituvchi umumlashtiradi va ushbu savolga quyidagicha xulosa 

qiladi. Har qaysi inson o`zicha takrorlanmas bir dunyodir. Inson hayoti abadiy emas, lekin 

xotira mangu, xotira boqiy. 

 Ne-ne bahodirlarning yelkasini yerga tekkizgan afsonaviy Alpomish, zabardast Farhod 

haqidagi rivoyatu dostonlar shunchaki afsona emas, xalq ruhining, xalq mardligining 

timsolidir. 

 Bizning qonimizda ming yillik Sharq tafakkurining bedor ruhi gupurlab turibdi. 

 Biz Beruniylarga, Amir Temur, Mirzo Uluqbek, Mirzo Boburlarga vorismiz. 

Inson o`z taqdirini asragan taqdirdagina tabiatni, qayot davomiyligin asragan bo`ladi. 

 7- savol. "Vatanimiz taqdiri, ertangi kuni  yoshlarimizga bog`liq" deganda nima 

nazarda tutiladi?  

O`quvchilarning javoblarini o`qituvchi umumlashtiradi va ushbu savolga quyidagicha xulosa 

qiladi. 

Yoshlarning ma'naviy uyg`oqligi millatni g`aflatdan asraydigan asosiy omillardan biridir. 

O`qituvchi butun bir dars davomida o`quvchilarning savollarga bergan javoblarini 

umumlashtirib darsga xulosa yasaydi: 

Yakunlovchi qism: 

Vatanga bo`lgan mehru muhabbat har qanday muammoni yechishga, har qanday yovuz 

kuchni yengishga qodir. 

 Tomirida milliy g`urur, Vatan ishqi jo`sh urmagan odamdan jasorat kutib bo`lmaydi. 

 

 Aziz o`quvchilar! O`z aqli zakovatingiz, bilim va tafakkuringiz, kuch-g`ayratingizga, 

tog`dek tayanchingiz Vataningizga suyanib, marrani katta oling. Marrani doimo baland olib 

yashang, ertangi kun bizniki, sizdek shijoatli yoshlarimizniki! 

Shuni unutmangki, kelgusida erishadigan har bir g`alabangiz-yurtmiz g`alabasi O`zbekiston 

g`alabasidir! 



Dars davomida o`qituvchi javob bergan o`quvchilarni fikrlarini ochiqdan-ochiq tanqid 

qilmagan holda, to`qri yo`naltirib,  rag`batlantirib borishi shart. 

Ushbu darslar oddiy ma'ruzavozlikdan iborat bo`lmasligi, berilayotgan topshiriqlarni ko`proq 

amaliy tomonlariga e'tibor qaratilishi lozim.  

 

O`zbekiston Respublikasi Prezidenti Sh. M. Mirziyoyevning 2019-yil 19-martdagi 

videoselektrodagi ijtimoiy, ma’naviy-ma’rifiy sohalardagi ishlarni yangi tizim asosida 

yo`lga qo`yish bo`yicha ilgari surgan 

 

5 TA MUHAM TASHABBUS: 
 

 
 

 Do‘stim bekor o‘tmasin kuning, 

Ilm bilan bo‘lgin yuzma-yuz. 

Qara axir bizga sharoit, 

Yaratmatmoqda beshta tashabbus. 

 

Tabiatni turfa tasvirlab, 

Rasm chizib bera olgin tus. 

Yoki qo‘shiq aytgin baralla, 

Seni qo‘llar beshta tashabbus. 

 

Sog‘lom tana, norg‘ul bo‘l doim, 

Chempion bo‘l, olg‘a yur doim, 

Sport bilan mashg‘ul bo‘l doim, 

Senga yo‘ldosh beshta tashabbus. 

 

Internetdan bilgin jahonni, 

Yangilikni tezda bilib ol. 



Charchoqlarni engish chun bir oz, 

Mayli ozroq o‘yin o‘ynab ol. 

 

Kompyuter, texnika asri, 

Rivojlanib bormoqda xanuz. 

Sen ham o‘qib, o‘rganib olgin, 

Imkon berar beshta tashabbus. 

 

Kitob bilan do‘st bo‘lib olgin, 

O‘qib ko‘ngling to‘lsin nurlarga. 

Tarix bizni osonlik bilan, 

Etkazmagan ushbu kunlarga. 

  IV. O‟quvchilarni rag‟batlantirish.  

V. O‟quvchilarni baholash.  

VI. Uyga vazifa: mavzuni o‟rganish. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

MMIBDO„:       ______________________ 

Sinf rahbar:       ______________________ 



2-mavzu: Ona tabiyatni asraylik 
Kun shiori:  ―Dunyoda chang va tutun  bo`lmaganida, odamzod ming yil umr ko`rishi 

mumkin edi” 

                                                                 Abu Ali Ibn Sino                                

Maqsad: O`quvchilarga fan oylikda  e‘tiborni kuchaytirish, qalbida tabiatga mehr-muhabbat  

uyg‗otish, uni kelgusi avlodlarga sog`lom  holda  yetkazish, bugungi kunning  dolzarb  

masalalaridan biri ekanligini, tabiatni asrab-avaylash tuyg`ularini ular ongiga singdirish.   

Natija: O`quvchilarning  erkin fikrlashi, tassurotlari va olgan xulosasi. 

Kommunikativ kompetensiya — muloqotda muomala madaniyatiga amal qilishni, ijtimoiy 

moslashuvchanlikni, hamkorlikda jamoada samarali ishlay olish layoqatlarini shakllantiradi 

Axborotlar bilan ishlash kompetensiyasi — media madaniyatga ega bo‗lish layoqatlarini 

shakllantiradi 

Foydalanadigan ko`rgazmali qurollar: shiorlar, plakatlar, devoriy gazetalar, slaydlar. 

 Doskada: 

                                          NNeekkii  ssoo`̀rrssaakk,,  bbeerrddiinngg  bbaarriinnii,,  

                                                                                  CChheekkssiizz  oossmmoonn,,  yyeerrnniinngg  qqaa’’rriinnii,,  

                                                                                  OOyyuu  qquuyyoosshh  xxiizzmmaattiimmiizzddaa,,  

                                                                                  AAyyaammaaddiinngg  hhaarr  nnaa  bboorriinnii..  

                                                                                  BBiizz--cchhii,,  sseennggaa  qqiillddiikk  xxiiyyoonnaatt,,  

                                                                                  BBiizznnii  kkeecchhiirr,,  OOnnaa  ttaabbiiaatt..  

                                                                                                                                                            KKoommiill  SSiinnddaarroovv 

O`qituvchi:O`zbekiston Respublikasi  Konstitutsiyasining 55-moddasida  ―Yer, yer  osti 

boyliklari, suv, o`simlik  va hayvonot dunyosi hamda boshqa tabiiy  zahiralar umummilliy 

boylikdir, ulardan oqilona  foydalanish zarur va ular davlat muhofazasidadir‖ deyiladi. 

Ma‘lumki, inson tabiatga beparvo, bo`lib unga g`amxo`rlik qilmasa, ekologiya  buziladi, 

hayvonot dunyosi qiriladi.Shu bois go`zal va betakror tabiatni ardoqlash uni ko`z 

qorachig`iday asrash, tabiat ne‘matlaridan oqilona foydalanish ham farz ham qarzdir. 

Insonning  tabiatga notog`ri  munosabati natijasida ko`plab o`simlik va  hayvonlar yo`qolib 

ketdi va bugun ham yo`qotishlar davom qilmoqda. 

―Tabiat - tiriklik sharti‖- Shunday ekan, tabiatga befarq qaramasligingiz lozim.  

Inson  tabiatni qo`riqlash barobarida mamlakatimiz rivojiga hissa  qo`shadi. Shunday  ekan, 

o`quvchilar qalbida tabiat ne‘matlarini – boyliklarini  qo`riqlash, ularni avaylab asrash 

hislarini rivojlantirish, tabiatga mehr-muhabbatli qilib tarbiyalash o`qituvchilardan chuqur 

bilim, izlanish va ijodkorlikni talab qiladi. 

 

                          
   



Topshiriq: Guruhlarga  tabiatga  oid so`zlardan “Guldasta” tuzish mashqi  

qo`llanadi.Izoh: O`qituvchi  jarayonni kuzatishda samimiylikka, o`quvchilarning o`zlarini 

odob-axloq me‘yorlariga e‘tiborli bo`lishlikka, faollikka va jonkuyarlikka  undab boradi. 

IV. O‟quvchilarni rag‟batlantirish.  

V. O‟quvchilarni baholash.  

VI. Uyga vazifa: mavzuni o‟rganish. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

MMIBDO„:       ______________________ 

Sinf rahbar:       ______________________ 



3-mavzu: Obodlik ko‟ngildan boshlanadi  
Kun shiori: “Atrof-muhitga bir kunlik nazar”  

Maqsad: O`quvchilarda  vatanparvarlikni singdirish,atrof-muhitga  bo`lgan mehrlarini va 

qiziqishlarini rivojlantirish. 

Natija: O`quvchilarning  erkin fikrlashi, tassurotlari va olgan xulosasi. 

O„zini o„zi rivojlantirish kompetensiyasi — doimiy ravishda o‗z-o‗zini jismoniy, 

ma‘naviy, ruhiy, intellektual va kreativ rivojlantirish, kamolotga intilish, hayoti davomida 

mustaqil o‗qib-o‗rganish, va mustaqil qaror qabul qila olish ko‗nikmalarini egallaydi 

Ijtimoiy faol fuqarolik kompetensiyasi — jamiyatda bo‗layotgan voqea, hodisa va 

jarayonlarga daxldorlikni his etish va ularda faol ishtirok etish, va huquqiy madaniyatga ega 

bo‗lish layoqatlarini shakllantiradi 

Foydalanadigan ko`rgazmali qurollar:OO`̀zzbbeekkiissttoonn  RReessppuubblliikkaassii  KKoonnssttiittuuttssiiyyaassii,,  AAbbdduullllaa  

OOrriippoovv  ――AAddoollaatt  kkoo`̀zzgguussii‖‖,,  PPeeddaaggooggiikkaa,,    shiorlar, plakatlar, devoriy gazetalar, slaydlar, 

tarqatma materiallar. 

Doskada:  “Tabiatni muhofaza qilish- har bir shaxsning burchi” 

   O`qituvchi:  

     Tabiat shunday odil mo`jizaki, atrof-muhitni muvozanatga keltiradi. Chunonchi, 

chiqarilgan karbonat angidridni o`simliklar yutib, uni kislorodga aylantiradi. Demak, 

o`simliklar dunyosi, ramziy ma‘noda aytganda, havoni chang va karbonat angidriddan 

tozalab beruvchi bebaho vositadir. Bundan inson o`z atrofini o`rab turgan tabiatni, uning 

o`simliklar dunyosini ko`z qorachig`iday asrabgina qolmay,  uni boyitishi, qo`lidan 

kelganicha ko`proq daraxt ekishi, ko`kalamzorlashtirishga intilishi zarur degan xulosa kelib 

chiqadi. Shuning  uchun ota-bobolarimiz daraxt ekish, bog`-rog` yaratishni savobli ish deb 

bilishgan. Bir tup mevali daraxt ekkan kishining ikki dunyosi obod bo`ladi, deb bejiz  

aytishmagan. 

      Inson ehtiyoji uchun zarur bo`lgan suv, oziq-ovqat mahsulotlari, kiyim-kechak ham 

tabiatdanolinadi, hattoki insonning xastalikdan qutulishi, salomatligini tiklash uchun zarur 

bo`lgan dori-darmonlar ham ona tabiatda yetishgan mevalar, turli giyohlar va ziravorlardan 

tayyorlanadi. Inson tanasida birorta ortiqcha a‘zo bo`lmaganiday, tabiatda ham ortiqcha 

yaratilgan birorta narsa yo`q. Ularning hammasi hayot uchun zarur.  

    Bugun O`zbekistonda olib borilayotgan har bitta atrof-muhitni tozalash va 

obodonlashtirish bo`yicha amaliy ishlar qilinmoqda.  

  Bu yo`nalishda tanlovlar olib borilmoqda. 

Topshiriq: ―Obod mahalla‖ munosabati bilan yurtimizda qanday bunyodkorlik  ishlari 

amalga oshirilmoqda? degan savolga  o`quvchilar respublika bo`yicha va  o`zlari 

yashayotgan hududlari bo`yicha javob beradilar.  

Izoh: O`qituvchi  jarayonni kuzatishda samimiylikka, o`quvchilarning o`zlarini odob-axloq 

me‘yorlariga e‘tiborli bo`lishlikka, faollikka, jonkuyarlikka va talabchanlikka, tezkorlikka, 

ijodkorlikka  undab boradi.  

 

IV. O‟quvchilarni rag‟batlantirish.  

V. O‟quvchilarni baholash.  

VI. Uyga vazifa: mavzuni o‟rganish. 

 

MMIBDO„:       ______________________ 

Sinf rahbar:       ______________________ 



4-mavzu: Jahonda bo„lmasa muallim agar, hayot ham bo„lmasdi go„zal bu qadar (1 

oktabr – O`qituvchi va murabbiylar kuni munosabati bilan) 

Kun shiori:  Dunyo imoratlari ichida eng ulig`i maktab bo`lsa, kasblarning ichida eng 

sharaflisi o`qituvchilik va murabbiylikdir                                       

Maqsad: O`quvchilarda o`qituvchi va murabbiylarga hurmat tuyg`usini singdirish, 

ustozlarning ulug`ligini va ularga doimo ehtirom ko`satishligini uqtirish. 

Natija: O`quvchilarning  erkin fikrlashi, tassurotlari va olgan xulosasi. 

Kommunikativ kompetensiya — muloqotda muomala madaniyatiga amal qilishni, ijtimoiy 

moslashuvchanlikni, hamkorlikda jamoada samarali ishlay olish layoqatlarini shakllantiradi 

Axborotlar bilan ishlash kompetensiyasi — media madaniyatga ega bo‗lish layoqatlarini 

shakllantiradi 

Foydalanadigan ko`rgazmali qurollar:  

shiorlar, plakatlar, devoriy gazetalar, slaydlar. 

 Doskada: 

―Haqiqatan ham ustoz ilm berishi bilan kishining nomini ulug`lab, avlodlar og`zida qoldiradi 

va ikkinchi hayot bag`ishlaydi ‖ 

Ogahiy 

 

To`rt  narsa o`lik dilni tiriltiradi: ustod, yaxshi do`st, muvofiq yor va davlatu iqbol sababchisi 

bo`ladigan dono aql. 

Muiniddin Juvayniy 

 

Maktab bor ekan albatta, bu dargohda ustoz degan ulug` zot bor. 

 

“Ustoz ko‟rgan elmiz illo, bu an‟ana etar doimo” 

 

 
 

O`qituvchi:  

“Ustoz”ning  tarix zarvaraqlaridagi o`rni 

 Ibn Abbosdan: 



-Sen qanday qilib  shuncha ilmga erishding,-deb so‘radilar.  

U shunday  deb javob  berdi: 

-Savol beruvchi til, biluvchi qalb va chidamli o‘qituvchi bilan. 

Bir kuni Iskandardan: 

-Sen ustozingni onangdan ko‘ra yaxshiroq hurmat qilar emishsan, shu rostmi?-deb so‘radilar. 

-Ha,-deb javob berdi Iskandar,-onam meni yo‘qlik osmonidan olib tushdi, ustozim esa 

yerdan ko‘kka ko‘tardi. 

Kimki ustodiga ixlos ila izzat qilsa, Haq aning  manzilini 

jannati rizvon  ayladi. 

Mashg`ulot davomida, O`quvchilarning  ustozlariga bag`ishlangan tabriklari,tilaklari, 

she’ru, qo`shiqlari va raqslari. 

Izoh: (Har yili  1 oktabr – O`qituvchi va murabbiylar kuni munosabati bilan  o`qituvchi o`z 

maktabining faollar zalida  ustozlarni madh etuvchi tadbirlar o`tkazishi mumkin) O`qituvchi 

jarayonni kuzatishda samimiylikka, o`quvchilarning o`zlarini odob-axloq me‘yorlariga 

e‘tiborli bo`lishlikka, faollikka, jonkuyarlikka va talabchanlikka  undab boradi. 

IV. O‟quvchilarni rag‟batlantirish.  

V. O‟quvchilarni baholash.  

VI. Uyga vazifa: mavzuni o‟rganish. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

MMIBDO„:       ______________________ 

Sinf rahbar:       ______________________ 



5-mavzu: Sog’lom turmush tarzi va zararli odatlarni oldini olish 

Kun shiori: Sog’lom turmush tarzi 

I.Kirish: 

Tarbiyaviy mashg`ulotning maqsadi: O‘quvchilar qalbi va ongiga odob-axloq qoidalariga 

qat‘iy rioya etish tuyg‘ularini singdirish, ularni zo‗ravonlik, hayosizlik va shafqatsizlikni 

tashviq qilishga qaratilgan har qanday xatti-harakatlardan himoya qilish, o‘quvchilarda 

ichkilikbozlik, giyohvandlik va «ommaviy madaniyat» kabi bizga yot illatlarga qarshi 

immunitetni shakllantirish. 

 

Milliy va umummadaniy kompetensiya — vatanga sadoqatli, insonlarga mehr-oqibatli 

hamda umuminsoniy va milliy qadriyatlarga e‘tiqodli bo‗lish, badiiy va san‘at asarlarini 

tushunish, orasta kiyinish, madaniy qoidalarga va sog‗lom turmush tarziga amal qilish 

layoqatlarini shakllantiradi 

Matematik savodxonlik, fan va texnika yangiliklaridan xabardor bo„lish hamda 

foydalanish kompetensiyasi — aniq hisob-kitoblarga asoslangan holda shaxsiy, oilaviy, 

kasbiy va iqtisodiy rejalarni tuza oladi. 

Tarbiyaviy mashg`ulotning jihozi:mavzuga oid rasm,slaydlar 

Tarbiyaviy mashg`ulotning borishi: 

Tashkiliy qism: 

O`quvchilarni darsga hozirlash 

II.Asosiy qism: 

Sog‘lom turmush tarzi haqida tushuncha berib o‘tadi: 

Ta‟lim muassasasi hududida odob-axloq qoidalari 

 Maktabga mashg‗ulotlar boshlanishidan 10-15 daqiqa oldin, ta‘lim muassasasi Ustavida 

belgilangan o‗quvchilar libosi (formasi)da kelish; 

toza va orasta kiyinish, saranjom-sarishta yurish, sochlarni ozoda va tartibga keltirilgan 

holda tutish (o‗g‗il bolalar sochlarining uzunligi meyor (2-3 sm)dan oshmasligi, qiz 

bolalarning ixcham zirakdan tashqari boshqa taqinchoqlarni taqmasligi lozim); 

chiqindilarni faqat maxsus belgilangan idishlarga tashlash; 

ustozlar va maktab mehmonlari bilan uchrashganda salom berish; 

o‗quv mashg‗ulotlari vaqtida hududda sababsiz yurmaslik; 

ta‘lim muassasasi mulki (parta, stol, stul, doska, o‗simliklar, hayvonot dunyosi va 

hokazolar)ga ehtiyotkorona munosabatda bo‗lish; 

maktab yo‗laklarida tinchlikni saqlash, baland ovozda gaplashmaslik; 

maktabga o‗quv-qurollari, dars jadvalida belgilangan darsliklar va daftarlar bilan 

kelish (o‘quvchilar uchun mo‘ljallangan papka tutishi, kundalik daftarining bo‘lishi, 

ma’naviyatga zid rasmlar tushirilgan yozuv daftarlaridan foydalanmasligi); 

narkotik va psixotrop moddalar, alkogol va tamaki mahsulotlarining iste‘mol qilinishi hamda 

tarqatilishiga yo‗l qo‗ymaslik. 

 Dars vaqti (sinf xonalari)da: 

 dars jarayoniga xalal beradigan harakatlar qilishdan saqlanish; 

uyali aloqa vositalarini o‗chirib qo‗yish; 

dars vaqtida o‗rinsiz gaplashmaslik; 

jihozlarni asrab-avaylash, partalarga, stol va stullarga chizmaslik; 

qog‗oz va boshqa keraksiz narsalarni qoldirib ketmaslik; 

ovqatlanmaslik, saqich chaynamaslik. 

 Tanaffusda: 



 tanaffusdan unumli foydalanish; 

o‗z o‗qish joyini toza saqlash va tartibga keltirish; 

navbatdagi dars bo‗ladigan xonaga o‗z vaqtida o‗tish; 

fan o‗qituvchisining ko‗rsatmasi bo‗yicha sinfni kelgusi darsga tayyorlash; 

katta tanaffus vaqtida navbatchi o‗quvchilar tomonidan sinf xonasining tozaligini ta‘minlash. 

O`qituvchi:  

        Bugun biz tez sur‘atlar bilan o`zgarib borayotgan, insoniyat hozirga 

qadarboshidankechirgandavrlardantubdanfarqqiladigano`tashiddatlivamurakkabbirzamonday

ashamoqdamiz. Axborotlarasridebyuritilayotganbudavrdabizo‘zimizni-

o‘zimizhimoyaqilmog‘imizlozim. 

Chunkiinternettarmoqlaridaberilayotganharxilko‘ngilocharhamdazo‘ravonlikkamoyvasportm

ashg‘illikhissinikuchaytiruvchio‘yinlarzamiridayurtga, millatga bo‘lgantahdidyashiringandir. 

Shuning uchun har birimiz bunda yo‘yinlardan yiroq bo‘lishimiz, bo‘sh vaqtlarimizni 

mazmunli o‘tkazishimiz kerak. 

Harxilto‘garaklarvasportmashg‘ulotlarisog‘lomturmushtarzimizningbirbo‘lagigaaylanmog‘id

arkor.   

Har xil spirtli ichimliklar va giyohvand moddalar inson ongini zaiflashtiradi. Boylikka 

o‘chlik esa tubanlikka yetaklaydi. 

Bilimlarning etarli emasligi esa har xil diniy oqimlar ta‘siriga tushib qolib, oila hamda yurt 

tinchligiga rahna solishiga olib keladi.Shuning uchun inson doima bilim olishga intilishi, 

zararli illat va odatlardan yuroq bo‘lishi zarurdir. 

III.Yakuniy qism: 

1-topshiriq:Klaster usulida ichkilikbozlikning ijobiy va salbiy tomonlari haqida so‘zlab 

berish topshiriladi. 

2- topshiriq :Klaster usulida internet tarmog‘ining faodali va zararli oqibatlari haqida 

so‘zlash 

IV. O‟quvchilarni rag‟batlantirish.  

V. O‟quvchilarni baholash.  

VI. Uyga vazifa: mavzuni o‟rganish. 

 

 

 

 

 

 

 

 

 

 

 

 

 

 

 

 



6-mavzu:Ona tilim-davlat tilim (O`zbekiston Respublikasi ―Davlat tili haqida‖ gi Qonun 

qabul qilingan kun munosabati bilan) 

Kun shiori: “Ona tili — bu millatning ruhidir” 

Maqsad: O`quvchilarda Davlat  tiliga bo`lgan hurmatni yanada rivojlantirishni uqtirish. 

Natija: O`quvchilarning  erkin fikrlashi, tassurotlari va olgan xulosasi. 

O„zini o„zi rivojlantirish kompetensiyasi — doimiy ravishda o‗z-o‗zini jismoniy, 

ma‘naviy, ruhiy, intellektual va kreativ rivojlantirish, kamolotga intilish, hayoti davomida 

mustaqil o‗qib-o‗rganish, va mustaqil qaror qabul qila olish ko‗nikmalarini egallaydi 

Ijtimoiy faol fuqarolik kompetensiyasi — jamiyatda bo‗layotgan voqea, hodisa va 

jarayonlarga daxldorlikni his etish va ularda faol ishtirok etish, va huquqiy madaniyatga ega 

bo‗lish layoqatlarini shakllantiradi 

Foydalanadigan ko`rgazmali qurollar:,  shiorlar, plakatlar, devoriy gazetalar, slaydlar, 

tarqatma materiallar. 

 Doskada: ―Ona tilim, davlat tilim, o`z tilim-bo`lgin deyman-jahon tillaridan biri‖ 

O`qituvchi:  

Ma'lumki, o'zlikni anglash, milliy ong va tafakkurning ifodasi, avlodlar o'rtasidagi ruhiy-

ma'naviy bog'liqlik til orqali namoyon bo'ladi. Jamiki ezgu fazilatlar inson qalbiga, avvalo, 

ona allasi, ona tilining betakror jozibasi bilan singadi. Ona tili — bu millatning ruhidir. 

Avvalo, respublika Oliy Kengashi qoshida davlat tili bo'yicha taniqli olimlar, ijodkor 

ziyolilar, jurnalistlar va jamoatchilik vakillaridan iborat maxsus komissiya tashkil qilindi. 

Komissiya a'zolari aholining turli ijtimoiy qatlamlari, siyosiy guruhlar, barcha millat va elat 

vakillari tomonidan bildirilgan fikr-mulohazalarni atroflicha o'rganib, respublika rahbariyati 

va keng jamoatchilikka doimiy axborot berib borar edi. Ana shunday ishchanlik ruhida Oliy 

Kengash sessiyasiga taqdim etiladigan loyihaning har bir moddasi bo'yicha har taraflama fikr 

almashuv, bahs va munozaralar bo'lib o'tdi. 

Nihoyat, 1989-yilning 19-oktabr kuni bu o'ta muhim masala Oliy Kengash sessiyasi 

muhokamasiga qo'yildi. Va qariyb bir yarim asrlik qaramlikdan so'ng mamlakatimizda 

o'zbek tili davlat tili deb e'lon qilindi. Xalqimizning muqaddas qadriyatlaridan biri  bo'lmish 

ona tilimiz o'zining qonuniy maqomi va himoyasiga ega bo'ldi. Bu Vatanimiz tarixida torn 

ma'nodagi buyuk voqea edi. 

1992-yil 8-dekabrda qabul qilingan O'zbekiston Respublikasi Konstitutsiyasida davlat 

tilining maqomi huquqiy jihatdan aniq belgilanib, mustahkamlab qo'yildi.  Shu tariqa o'zbek 

tili mustaqil davlatimizning bayrog'i, gerbi, madhiyasi, Konstitutsiyasi qatorida turadigan, 

qonun yo'li bilan himoya qilinadigan muqaddas timsollaridan biriga aylandi.  

Topshiriq: ―Til dil kaliti‖ mavzusida ―kichik hikoya‖ yaratish. 

Izoh: O`qituvchi  jarayonni kuzatishda samimiylikka, o`quvchilarning o`zlarini odob-axloq 

me‘yorlariga e‘tiborli bo`lishlikka, faollikka, jonkuyarlikka va talabchanlikka  undab boradi. 

IV. O‟quvchilarni rag‟batlantirish.  

V. O‟quvchilarni baholash.  

VI. Uyga vazifa: mavzuni o‟rganish. 

Sinf rahbar:       ______________________ 

 



 

Ushbu tarbiyaviy soatni to`liq olishni 
istaysizmi? Unda biz bilan bog`laning. 

Biz bilan bog`laning va tarbiyaviy 

soatni yuklab oling! 

BIZ BILAN BOG‘LANISH 
Telegram: @Lider_Admin 

Telefon: +998(99)005-22-44 
Agar telefongan javob bera olmasak telegram 

orqali bog`laning. 


